
Chorashaila Ashtakam

ಚೋರಶೈಲಾಷ್ಟಕಂ

ನಾಭೌ ಸನ್ನತಮುನ್ನತಂ ಕುಚಭರೇ ನಾನಾಯುಧೋದ್ಯದ್ಭುಜಂ
ಸೌಭಾಗ್ಯಾವಧಿಮುಗ್ಧವಕ್ತ್ರಕಮಲಂ ಸರ್ವಾಭಿರಾಮಾಕೃತಿ .

ಪಾರೇಬದ್ಧಪಯೋಧಿ ಭಾಸುರತರಂ ಚೋರಾಚಲಾಧೀಶ್ವರಂ
ದೂರೇ ದುರ್ಗತಿಜೃಂಭಿತಾನಿ ಭವತಾಂ ಧೂನೋತು ದೌರ್ಗಂ ಮಹಃ .. 1..
ವ್ಯಾಮೀಲನ್ಮಹಿಷಾಸುರತ್ರಿಕತಟೀವಿನ್ಯಸ್ತಪಾದಾಂಬುಜಾ
ಶ್ಯಾಮೀಭೂತಶಶಾಂಕಬಿಂಬರಚನಾಸಂಭಾವ್ಯವಕ್ತ್ರಾಂಬುಜಾ .

ಸೀಮೋಲ್ಲಂಘನಶಂಕಯಾ ಶ್ರುತಿಪಥೇ ವಿಶ್ರಾಂತನೇತ್ರಾಂಬುಜಾ
ಶ್ರೀಮಚ್ಚೋರಗಿರೀಶ್ವರೀ ಗಿರಿಸುತಾ ಶ್ರೇಯಾಂಸಿ ಪುಷ್ಣಾತು ವಃ .. 2..
ಲೀಲಾಲೀನಲುಲಾಯಕಂಠಕದಲೀಕಾಂಡಾಗ್ರನಾಲೀಗಲ-

ತ್ಕೀಲಾಲದ್ರವಕರ್ದಮದ್ರುತಗತಿಕ್ರೀಡಾಕೃತಾಧ್ವಶ್ರಮಾ .

ಹೇಲಾವಲ್ಗಿತಹೃದ್ಯಖಡ್ಗಲತಿಕಾಖಾಸ್ಕಾರವೀರೋದ್ಧತಾ
ಬಾಲಾ ಮಂಡಿತಚೋರಶೈಲಗಹನಾ ಮಥ್ನಾತು ವೋ ವೈರಿಣಃ .. 3..
ನಿಸ್ತ್ರಿಂಶಪ್ರಕಟತ್ರುಟದ್ಗಳಗಳನ್ನೀರಂಧ್ರರಕ್ತಚ್ಛಟಾ-
ವಿಸ್ತಾರಸ್ತಬಕಾಂತರವ್ಯತಿರಟದ್ವೇತಾಳಮಾಲಾವೃತಾ .

ವಿಷ್ಟಭ್ಯಾಂಘ್ರಿತಲೇನ ಮಾಹಿಷಮಹಾದೈತ್ಯಂ ಮುಹುರ್ಮಥ್ನತೀ
ಪಕ್ಷಾನ್ಮಂಕ್ಷು ಭವದ್ದ್ವಿಷಾಂ ವಿಶಸತಾತ್ ಪಾಟಚ್ಚರಾದ್ರೀಶ್ವರಾ .. 4..

ಬಲ್ಗತ್ಖಡ್ಗಭುಜಂಗಫೂತ್ಕೃತಧುತಪ್ರಧ್ವಸ್ತದೈತ್ಯಾಯುತಂ
ನೃತ್ಯದ್ದೃತಮಹಾಲುಲಾಯಕಲಹಕ್ರೀಡತ್ಕೃಪಾಣೀತಲಂ .

ತೃಪ್ಯತ್ಸ್ವರ್ಪತಿರ್ದಿವ್ಯವಂದಿವದನಪ್ರಕ್ರಾಂತಜೈತ್ರಾರವಂ
ಗರ್ಜದ್ದ್ವಿಟ್ಛದಭರ್ಜನಂ ಭವತು ವಶ್ಚೋರಾದ್ರ್ಯಮಾದ್ಯಂ ಮಹಃ .. 5..
ಸೇವಾನಮ್ರಸುರೇಂದ್ರವೀರಪೃತನಾಮಾಣಿಕ್ಯಮೌಲಿಚ್ಛಟಾ-
ಖೇಲೋದ್ಧಟ್ಟಘಣದ್ಧಣತ್ಕೃತಮಣಿಕ್ಷೋಣೀಮಹಾಮಂಡಪೇ .

ನಾನಾರಾಗಮರೀಚಿವೀಚಿವಿಭವಪ್ರೋನ್ನಿದ್ರಭದ್ರಾಸನೇ
ವೀರಾಸ್ಥಾನವಹಾ ಮಲಿಮ್ಲುಚಗಿರೇರ್ನಾಥೈವ ನಾಥಾಸ್ತು ವಃ .. 6..
ಆನಂದದ್ರವದಿವ್ಯಸಿಂಧುಲಹರೀವರ್ಷಾಭಿವರ್ಷಂ ದೃಶಾ-
ಮಾಯಾಮೀಯಮಿನಾಂ ಮನೋಭಿರನಿಶಾಲೇಹ್ಯೋ ನವಾಹ್ಯೋ ರಸಃ .

ಚೋರಶೈಲಾಷ್ಟಕಂ

ನೀರಂಧ್ರಾಭರಣಪ್ರಭಾನಿರವಧಿಖಾದು ದ್ರುತಂ ಪಾತು ವ-

ಶ್ಚೋರಾದ್ರೇರ್ಮಣಿದೀಪಧಾಮ ಜಗತಾಂ ಮಾತಾ ಸಹಃ ಪಾತು ವಃ .. 7..
ಧಾರಾವರ್ಷಿ ಧನಂ ಧನಪ್ರಣಯಿನಾಮಾರಾಧನೀಯಂ ಪರಂ
ವೀರಾಣಾಂ ಮರುತಾಂ ವಿಪತ್ಸು ಶರಣಂ ವಾಗ್ವೈಭವಂ ವಾಗ್ಮಿನಾಂ .

ಧೀರಾಣಾಂ ದ್ರುತನಿವೃತಿಃ ಸುಕೃತಿನಾಂ ನೇತ್ರೇ ಸುಧಾಸ್ಖಾದಿಮಾ
ಚೋರಾದ್ರೇರ್ಮಣಿದೀಪಥಾಮ ಜಗತಾಂ ಮಾತಾ ಮಹಃ ಪಾತು ವಃ .. 8..
ಇತಿ ತದಿದಮಷ್ಟಕಂ ಪುಷ್ಟಭೂಷಾ ಪರಂ
ಜಗದಭಿಮತಶ್ರಿಯಾಂಪ್ಯಧಾರಾಧಕಂ . (ನವ್ಯಧಾರಾಧರಂ .)

ಶ್ರವಣಯುಗಳೇ ಮುಹುಃ ಶೀತಗೀತಾಮೃ ತೈ-
ರ್ವಹತು ಭುವನೇಶ್ವರಾ ಚೋರಶೈಲೇಶ್ವರಾ .. 9..

(This stotra is in praise of Durga at Chorashaila

Kallarkod near Alleppey)

ಇತಿ ಚೋರಶೈಲಾಷ್ಟಕಂ ಸಂಪೂರ್ಣಂ .

